
Dehongliadau
1. Yn yr Offeryn Llywodraethu hwn mae'r diffiniadau canlynol yn berthnasol:

	Y Gorfforaeth
	Corfforaeth Addysg Bellach Coleg Gŵyr Abertawe, sy’n cydymffurfio â’r offeryn hwn

	Yr Offeryn hwn
	Yr Offeryn Llywodraethu hwn

	Y Bwrdd
	Corff llywodraethu a Bwrdd Corfforaeth Coleg Gŵyr Abertawe

	Cadeirydd
	Cadeirydd Bwrdd y Gorfforaeth

	Is-gadeirydd
	Is-gadeirydd Bwrdd y Gorfforaeth

	Clerc
	Unrhyw berson a benodir yn Swyddog Llywodraethu/Clerc i Fwrdd Corfforaeth Coleg Gŵyr Abertawe

	Y Coleg
	Y Sefydliad Addysg Bellach (a/neu ei is-gwmnïau) a elwir Coleg Gŵyr Abertawe a sefydlwyd i weithredu dan bwerau Deddf Addysg Bellach ac Uwch 1992

	Medr


Aelodau
	Mae'r Comisiwn Addysg ac Ymchwil Trydyddol yn gorff addysgol trydyddol a noddir gan Lywodraeth Cymru, sy'n goruchwylio addysg ac ymchwil ôl-16 yng Nghymru. 
Person wedi'i benodi i Fwrdd Corfforaeth Coleg Gŵyr Abertawe

	Prif Swyddog Gweithredol
	Prif Weithredwr y Coleg

	Pennaeth
	Pennaeth y Coleg

	Materion staff
	yn cyfeirio at benodi staff, tâl, amodau gwasanaeth, dyrchafiadau, ymddygiad, diswyddiadau neu ymddeol 

	Aelodau staff
	cyfeiriwch at Gymal 2 i weld y diffiniad

	Myfyrwyr
	myfyrwyr sydd wedi'u cofrestru yn y Coleg neu unigolion nad ydynt wedi'u cofrestru fel myfyriwr i'r Coleg ond sydd ar gyfnod o absenoldeb awdurdodedig o'r Coleg at ddibenion astudio neu deithio neu ar gyfer cyflawni dyletswyddau Llywydd Undeb Myfyrwyr y Coleg

	Diwrnod gwaith
	dydd Llun, dydd Mawrth, dydd Mercher, dydd Iau neu ddydd Gwener, ac eithrio gŵyl y banc neu ŵyl gyhoeddus arall

	Llywodraeth Cymru
	Llywodraeth ddatganoledig Cymru sy'n cynnwys y Prif Weinidog, Gweinidogion a Dirprwy Weinidogion.

	Dull electronig 
	Fideo neu ffôn










2. Cyfansoddiad y Gorfforaeth
(1) 	Mae Aelodau’r Bwrdd yn cynnwys:
· Prif Weithredwr y Coleg
· Pennaeth y Coleg
· dau aelod o staff y Coleg 
· dau fyfyriwr o'r Coleg
· un aelod sy'n gynrychioliadol o gyflogwyr neu fusnesau lleol
· 14 aelod ychwanegol sydd â sgiliau a phrofiad yr ystyrir eu bod yn briodol gan y Gorfforaeth.
(2)	O ran y ddau aelod o'r bwrdd sy'n aelodau o staff, bydd un yn aelod o'r staff addysgu, a bydd un aelod yn aelod o'r staff nad ydynt yn addysgu.	
a) Os derbynnir mwy nag un enwebiad ar gyfer rôl Llywodraethwr Staff Addysgu, byddwn yn cynnal etholiad ar gyfer yr holl staff addysgu a byddant hwy yn penderfynu penodiad y Llywodraethwr Staff addysgu.
b) Os derbynnir mwy nag un enwebiad ar gyfer rôl y Llywodraethwr Staff nad yw'n addysgu, byddwn yn cynnal etholiad ar gyfer yr holl staff nad ydynt yn addysgu a byddant hwy yn penderfynu penodiad y Llywodraethwr Staff nad yw'n addysgu.
c)  Os na dderbynnir ceisiadau gan yr aelodau staff priodol (staff addysgu neu staff nad ydynt yn addysgu), gall y Bwrdd benderfynu a ddylid agor yr etholiad i holl staff y Coleg.
(3)   	Penodir aelod myfyriwr i’r bwrdd drwy etholiad sy'n agored i bob myfyriwr yn y Coleg, a bydd yr aelod arall yn Llywydd Undeb Myfyrwyr y Coleg. Bydd Llywydd Undeb Myfyrwyr y Coleg hefyd yn cael ei ethol i'r Bwrdd drwy etholiad sy'n agored i bob myfyriwr yn y Coleg a byd y penodiad yn cael ei gadarnhau gan y Bwrdd.
(4) Mae'r Gorfforaeth yn ymrwymedig i hyrwyddo cydraddoldeb, amrywiaeth a chynhwysiant o ran ei chyfansoddiad a'r broses o wneud penderfyniadau.


3. 	Pennu niferoedd
(1)  		Bydd y Bwrdd yn penderfynu ar nifer yr aelodau.
(2)  		Gall y Bwrdd newid cyfansoddiad aelodaeth y Bwrdd ar unrhyw adeg, ar yr amod bod gofynion gofynnol cymal 2(2) a 2(3) yn cael eu bodloni.

4. 	Penodiadau
(1) 	Y Bwrdd yw'r awdurdod sy’n gyfrifol am benodi unrhyw aelod.

(2) 	Bydd y bwrdd yn medru gwrthod penodi person os—
a) nid oes ganddo'r sgiliau a'r profiad fel y'u diffinnir yng nghymal 4 (3) o'r offeryn llywodraethu;
b) o fewn y deng mlynedd diwethaf, wedi'i ei ddiarddel o'i swydd fel aelod o gorfforaeth mewn sefydliad addysg bellach a ddynodwyd o dan adran 28 o Ddeddf Addysg Bellach ac Uwch 1992(5);
c) byddai penodi'r person yn mynd yn groes i unrhyw ddarpariaeth o unrhyw reolau neu is-ddeddfau a nodir yn erthygl 18 o'r Erthyglau Llywodraeth;
d) yw’r person yn anghymwys i fod yn aelod fel y nodir ym mharagraff 7;
(3)	Yn y paragraff hwn mae "sgiliau a phrofiad penodedig" yn golygu sgiliau a phrofiad (ac eithrio cymwysterau proffesiynol) sy’n briodol ar gyfer bod yn aelod (fel y’i diffinnir gan y Gorfforaeth).
(4)	Pan fydd cyfnod swydd unrhyw aelod - ac eithrio'r Prif Weithredwr neu'r Pennaeth - yn dod i ben, rhaid i'r Gorfforaeth (cyn gynted ag y bo'n ymarferol) gymryd pob cam angenrheidiol i benodi aelod newydd i lenwi'r swydd wag.
(5)	Mae pob penodiad yn amodol ar gymeradwyaeth y Bwrdd a gwiriadau perthnasol.

5.	 Penodi Cadeirydd ac Is-gadeirydd
(1) 	Rhaid i'r Bwrdd benodi Cadeirydd ac Is-gadeirydd o blith ei aelodau.
(2)	Nid yw'r Prif Weithredwr, y Pennaeth, y staff a'r aelodau myfyrwyr yn gymwys i gael eu penodi fel Cadeirydd neu Is-gadeirydd neu weithredu fel Cadeirydd neu Is-gadeirydd yn eu habsenoldeb.
(3)	Bydd y Cadeirydd a'r Is-gadeirydd yn aros yn ei swydd am unrhyw gyfnod a bennir gan y Bwrdd.
(4)	Dan is-baragraff (2), os yw'r Cadeirydd a'r Is-gadeirydd yn absennol o unrhyw gyfarfod o'r Bwrdd, rhaid i'r aelodau sy'n bresennol ddewis aelod i weithredu fel cadeirydd ar gyfer y cyfarfod hwnnw.
(5)	Gall y Cadeirydd neu'r Is-gadeirydd ymddiswyddo o'i swydd ar unrhyw adeg drwy ddarparu hysbysiad ysgrifenedig i'r Clerc.
(6)	Os yw'r Bwrdd o’r farn nad yw’r Cadeirydd yn gallu cyflawni swyddogaethau'r Cadeirydd (neu'n anaddas i gyflawni ei ddyletswyddau), caiff y Bwrdd - drwy hysbysiad ysgrifenedig - ddiswyddo’r Cadeirydd.
(8)	Yng nghyfarfod olaf y Bwrdd cyn diwedd cyfnod swydd y Cadeirydd neu'r Is-gadeirydd, neu ar ôl ymddiswyddo'r Cadeirydd neu'r Is-gadeirydd, rhaid i'r Bwrdd benodi Cadeirydd neu Is-gadeirydd newydd o blith ei aelodau.
[bookmark: _Hlk152232824](9)	Mae'r Cadeirydd a'r Is-gadeirydd yn gymwys i gael eu hailbenodi ar ddiwedd eu cyfnod swydd, yn unol â’r rheolau a wneir o dan gymal 8 o'r offeryn llywodraethu ynghylch nifer y cyfnodau swydd y gall person eu gwasanaethu.



6.	Penodi'r Clerc
(1) Rhaid i'r Bwrdd benodi person i wasanaethu fel Clerc, ond ni chaniateir penodi'r Prif Swyddog Gweithredol na'r Pennaeth yn Glerc.
(2)	Yn unol â pharagraff 15(1)b, mae gan y Clerc hawl i fynychu holl gyfarfodydd y Gorfforaeth a phob cyfarfod o unrhyw is-bwyllgor o'r Gorfforaeth.
(3)	Os yw’r Clerc yn absennol dros gyfnod penodol, rhaid i'r Gorfforaeth benodi person (ac eithrio'r Prif Swyddog Gweithredol neu'r Pennaeth) i wasanaethu fel Clerc dros dro ac mae unrhyw gyfeiriad yn yr Offeryn hwn at y Clerc yn cynnwys Clerc dros dro.
(4)	Gall y Clerc fod yn aelod o staff y Coleg.

7.	Cymhwysedd
(1)	Gall person sydd o dan 18 oed fod yn aelod myfyriwr yn unig.
(2)	Yn unol ag is-baragraff (3), gall person sy’n aelod o staff (ac eithrio’r Prif Swyddog Gweithredol neu’r Pennaeth) fod yn aelod o staff.
(3)	Gall myfyriwr a gyflogir gan y Coleg fel Llywydd undeb myfyrwyr y Coleg fod yn aelod myfyriwr yn unig.
(4)	Yn unol â pharagraffau (5) a (6), gall unrhyw un o fyfyrwyr y Coleg fod yn aelod myfyriwr yn unig.
(5)	Dim ond aelod o staff y gellir penodi aelod o staff sydd hefyd wedi'i gofrestru fel myfyriwr rhan-amser yn y Coleg  (heblaw am Lywydd undeb myfyrwyr y Coleg). 
(6)	Nid yw'n ofynnol i berson sydd eisoes yn aelod ymddiswyddo yn ystod y cyfnod swydd os yw’r person hwnnw wedi cofrestru ar gwrs rhan-amser yn y Coleg, ond os yw'r person hwnnw'n cofrestru ar gwrs amser llawn yn y Coleg, mae'r person hwnnw'n peidio â bod yn aelod.
(7)	Ni all y Clerc fod yn aelod.
(8)	Yn unol ag is-baragraffau (9) a (10), ni chaiff person fod yn aelod os yw wedi'i restru yn fethdalwr neu os yw'r person hwnnw'n destun gorchymyn methdaliad, gorchymyn cyfyngu methdaliad interim neu unrhyw fethdaliadau eraill o dan Ddeddf Ansolfedd 1986(2) (neu unrhyw ddeddfwriaeth berthnasol ddilynol) neu os yw'r person hwnnw wedi gwneud cyfansoddiad neu drefniant gyda chredydwyr, gan gynnwys trefniant gwirfoddol unigol.
(9)	Pan fydd person yn cael ei anghymhwyso rhag bod yn aelod oherwydd ei fod wedi cael ei ddyfarnu'n fethdalwr, neu os yw’n yn destun gorchymyn cyfyngiadau methdaliad, gorchymyn cyfyngiadau methdaliad interim neu ymrwymiad cyfyngiadau methdaliad, mae'r anghymhwyso hwnnw'n dod i ben—
a) pan fydd y person hwnnw yn rhydd o unrhyw fethdaliad, oni bai bod y gorchymyn methdaliad wedi'i ddiddymu cyn hynny;
b) os yw'r gorchymyn methdaliad yn cael ei ddiddymu,;
c) os yw'r gorchymyn methdaliad yn cael ei ddiddymu o ganlyniad i gais o dan adran 375 o Ddeddf Ansolfedd 1986,;
d) os yw'r gorchymyn methdaliad interim yn cael ei orchymyn gan y llys; neu
e) os yw'r ymrwymiad cyfyngiadau methdaliad yn cael ei ddiddymu.



(10)	Pan fydd aelod yn cael ei anghymhwyso rhag bod yn aelod oherwydd ei fod wedi gwneud cyfansoddiad neu drefniant personol - gan gynnwys trefniant gwirfoddol - ac yna'n talu'r dyledion yn llawn, bydd y cyfnod y bydd yr aelod yn anghymwys i wasanaethu ei rôl fel aelod yn dod i ben ar y dyddiad y cwblheir y taliad, ac ar gyfer unrhyw achosion eraill, bydd yn dod i ben ar ddiwedd tair blynedd o ddyddiad gweithredu’r telerau,  trefniant neu drefniant gwirfoddol unigol.
(11)	Yn unol ag is-baragraff (12) ni chaiff person fod yn aelod os ydy’r amodau isod yn berthnasol—
a) O fewn y pum mlynedd flaenorol, neu ers y penodiad, mae'r person wedi'i ddyfarnu'n euog - yn y Deyrnas Unedig neu unrhyw le arall - o unrhyw drosedd ac wedi derbyn dedfryd o garchar (p'un a yw'n cael ei ohirio neu beidio) am gyfnod o dri mis neu fwy heb yr opsiwn o ddirwy;
b) o fewn yr 20 mlynedd flaenorol, mae'r person wedi'i ddyfarnu'n euog yn ôl diffiniad a nodir ym mharagraff (a) ac wedi derbyn dedfryd o garchar am gyfnod o fwy na dwy flynedd a hanner; neu
c) os yw’r person ar unrhyw adeg wedi'i gollfarnu fel y nodir ym mharagraff (a) ac wedi derbyn dedfryd o garchar o bum mlynedd neu fwy.
(12)	Yn unol ag is-baragraff (11) rhaid diystyru unrhyw gollfarn gan lys y tu allan i'r Deyrnas Unedig mewn perthynas â throsedd sy’n ymwneud ag ymddygiad na fyddai, pe bai wedi digwydd mewn unrhyw ran o'r Deyrnas Unedig, wedi bod yn drosedd o dan y gyfraith sydd mewn grym yn y rhan honno o'r Deyrnas Unedig.
(13)	Ni chaiff unrhyw berson sy'n anghymwys i wasanaethu fel ymddiriedolwr elusen o dan adrannau 178-184 o Ddeddf Elusennau 2011 wasanaethu fel aelod o'r Bwrdd.
(14)	Rhaid i aelod roi gwybod i'r Clerc ar unwaith os ydyw yn cael ei wahardd rhag parhau i weithredu ei swydd o dan unrhyw un o'r paragraffau uchod.
	
8.	Cyfnod swydd
(1) Bydd pob aelod yn destun cyfnod sefydlu ffurfiol a byddant yn derbyn cyfleoedd hyfforddi a datblygu yn rheolaidd.	
(2) Bydd aelodau yn gweithredu ac yn rhoi gorau i’w rôl yn unol â thelerau'r penodiad, ond rhaid i hyd tymor y swydd beidio â bod yn fwy na phedair blynedd.
(3)	Mae aelod sy'n ymddeol ar ddiwedd tymor yn gymwys i gael ei ailbenodi rhywbryd eto, yn amodol ar unrhyw reolau a wneir o dan gymal 8(3) o'r offeryn llywodraethu ynghylch nifer y tymhorau swydd y gall person fod mewn gwasanaeth, ac mae cymal 4 o'r offeryn llywodraethu yn gymwys i ailbenodi aelod er mwyn penodi olynydd.
(4) 	Y bwrdd sy’n penderfynu nifer y tymhorau swydd ac unrhyw ailbenodiadau. Ni fydd tymhorau swydd yn fwy na 3 blynedd a bydd aelodau'n gymwys i wasanaethu am 3 thymor.

9.	Terfynu aelodaeth
(1)	Gall aelod ymddiswyddo o'i swydd ar unrhyw adeg drwy roi hysbysiad ysgrifenedig i'r Clerc.
(2)	Os yw’r amodau isod yn cael eu diwallu, caiff y Bwrdd - drwy hysbysiad ysgrifenedig - derfynu aelodaeth unrhyw aelod (yn dilyn cyngor y Pwyllgor Chwilio a Llywodraethu):
a)  sydd wedi bod yn absennol o gyfarfodydd y Bwrdd am chwe mis neu fwy yn olynol heb ganiatâd y Bwrdd; neu
b) yn methu neu'n anaddas i gyflawni swyddogaethau aelod.
c) Bydd staff a'r Prif Swyddog Gweithredol neu'r Pennaeth yn rhoi'r gorau i’w rôl os na fyddant yn cael eu cyflogi gan y Coleg.
d) Ni fydd aelodau myfyriwr yn parhau o fewn eu rôl:—
· Ar ddiwedd eu cyfnod swydd fel Llywydd Undeb Myfyrwyr y Coleg;
· Ar ôl gadael y Coleg; neu
· Os ydynt yn cael eu gwahardd o’r Coleg.

10.	Buddiannau mewn materion sy'n ymwneud â'r Coleg 
(1)	Ni chaiff unrhyw aelod ddal unrhyw fuddiant personol mewn perthynas ag eiddo a ddelir neu a ddefnyddir gan y Coleg, oni bai bod ganddynt gymeradwyaeth ysgrifenedig gan Lywodraeth Cymru/Medr. 
A. Os oes gan aelod, unrhyw fuddiant ariannol mewn: 
i. contractio gwaith i'r Coleg, neu gyflenwi nwyddau i’r Coleg;
ii. unrhyw gontract sy'n ymwneud â'r Coleg; neu
iii. unrhyw fater arall sy'n ymwneud â'r Coleg, neu
iv. unrhyw fuddiant arall a bennir gan y Bwrdd ar unrhyw fater sy'n ymwneud â'r Coleg,
	yna rhaid i'r aelod hwnnw:
a) ddatgelu natur a maint y buddiant i'r Bwrdd neu unrhyw bwyllgor o'r Bwrdd;
b) peidio â chymryd rhan mewn unrhyw bleidlais;	
c) tynnu'n ôl o unrhyw ran o gyfarfod neu bwyllgorau lle mae materion sy'n ymwneud â'r buddiant yn cael eu trafod gan fwyafrif aelodau'r Bwrdd sy'n bresennol yn y cyfarfod, neu fwyafrif aelodau'r pwyllgor sy'n bresennol yng nghyfarfod y pwyllgor;
 
B. Pan fo'r mater sy'n cael ei drafod yn ymwneud â thâl ac amodau staff: 
i. nid oes angen i’r aelod o staff ddatgelu buddiannau; 
ii. ac nid oes angen iddo gymryd rhan yn y drafodaeth ar y mater, pleidleisio ar unrhyw gwestiwn mewn perthynas â’r mater, ar yr amod bod yr aelod o staff yn gweithredu er budd gorau'r Gorfforaeth ac nad yw'n ceisio cynrychioli buddiannau unrhyw berson neu gorff arall; ond
iii. rhaid tynnu'n ôl o'r cyfarfod os yw'r mater yn cael ei drafod gydag aelod o staff sy’n cynrychioli unrhyw un o'r staff dan sylw yn y trafodaethau hynny.
(2)	Rhaid i'r Clerc gynnal cofrestr o fuddiannau aelodau'r Bwrdd a bydd angen i’r gofrestr fod yn agored i’r cyhoedd.
(3)	Nid yw'r paragraff hwn yn berthnasol pan fydd y Bwrdd yn trafod caffael a phrynu yswiriant atebolrwydd cyhoeddus.

11.	Cyfarfodydd y Bwrdd
(1)	Rhaid i'r Bwrdd gyfarfod o leiaf unwaith bob tymor a chynnal cyfarfodydd eraill yn ôl yr angen.
(2) 	Yn unol ag is-baragraffau (3) a (4), rhaid i'r Clerc alw pob cyfarfod Bwrdd, a rhaid iddo wneud hyn o leiaf bum diwrnod gwaith cyn dyddiad y cyfarfod, gan anfon hysbysiad ysgrifenedig at yr aelodau a chopi o'r agenda.
(3)	Os yw'r Bwrdd yn trafod tâl, amodau gwasanaeth, ymddygiad, atal, diswyddo neu ymddeol y Clerc mewn cyfarfod o'r Bwrdd, rhaid i'r Cadeirydd (ac nid y Clerc) anfon copi o'r agenda dan sylw ynghyd ag unrhyw ddogfennau perthnasol at aelodau o leiaf bum diwrnod gwaith cyn dyddiad y cyfarfod. 
(4)	Gall cyfarfod arbennig gael ei alw ar unrhyw bryd gan y Cadeirydd neu ar gais ysgrifenedig gan bum aelod o’r Bwrdd. Pan fo'r Cadeirydd neu, yn eu habsenoldeb, yr Is-gadeirydd o'r farn bod angen ystyried materion brys, gellir darparu hysbysiad o’r cyfarfod a'r agenda o fewn llai na phum diwrnod gwaith.
(5)	Rhaid i bob aelod weithredu er budd gorau'r Gorfforaeth, felly ni chaiff fod yn rhwym wrth siarad a phleidleisio gan fandadau a roddir gan unrhyw gorff neu berson arall.

12.	Cworwm
(1) Er mwyn i gyfarfod Bwrdd fodloni'r meini prawf cworwm, rhaid i 8 o bobl fod yn bresennol.
(2)	Os nad yw nifer yr aelodau sy'n bresennol ar gyfer cyfarfod Bwrdd yn diwallu’r meini prawf cworwm, ni ellir cynnal y cyfarfod. 
(3)	Os nad yw'r cyfarfod yn bodloni'r meini prawf cworwm, bydd y cyfarfod ffurfiol yn cael ei derfynu ac ni ellir gwneud unrhyw bleidlais neu benderfyniad.
(4)	Pan na ellir cynnal cyfarfod Bwrdd oherwydd nad yw’n diwallu anghenion y cworwm, caiff y Cadeirydd alw cyfarfod arbennig cyn gynted â phosibl i drafod unrhyw fusnes.
(5)	Bydd aelodau sy'n mynychu cyfarfodydd y Bwrdd drwy ddulliau electronig yn cael eu cynnwys yn y niferoedd.






13.	Trafodion cyfarfodydd

(1)	Rhaid i bob mater sy’n cael eu pennu mewn cyfarfodydd y Bwrdd gael eu penderfynu gan fwyafrif o bleidleisiau'r aelodau sy'n bresennol, gan gynnwys y rhai sy'n bresennol drwy ddulliau electronig Os oes rhaniad cyfartal o bleidleisiau, bydd gan Gadeirydd y cyfarfod ail bleidlais.
(2)	Ni chaiff aelod bleidleisio drwy brocsi neu drwy bleidlais bost.
(3)	Dylid diddymu neu newid unrhyw benderfyniadau’r bwrdd mewn cyfarfodydd dilynol gan gynnwys y mater fel eitem benodol o fusnes ar yr agenda ar gyfer y cyfarfod hwnnw.
(4) Os oes angen cymeradwyaeth frys y Bwrdd llawn ar y Cadeirydd ac nad yw'n bosibl trefnu cyfarfod, gellir gwneud penderfyniad ysgrifenedig a’i rhannu drwy e-bost. Bydd y penderfyniad yn cael ei drafod i gyfarfod nesaf y Bwrdd.
(5)	Mae'r Cadeirydd yn gyfrifol am weithredu ar ran y Bwrdd mewn amgylchiadau penodol a bennir gan y Bwrdd. 
(6)	Rhaid i aelod o'r Bwrdd sydd hefyd yn aelod o staff y Coleg (gan gynnwys y Prif Swyddog Gweithredol, y Pennaeth neu unrhyw Uwch Ddeiliad Swydd arall), dynnu'n ôl—
a) o unrhyw gyfarfod Bwrdd neu unrhyw gyfarfod pwyllgor lle trafodir materion staff unigol (ar wahân i faterion staff sy'n ymwneud â phob aelod o staff, neu bob aelod o staff mewn dosbarth penodol);
b) o unrhyw gyfarfod y Gorfforaeth neu gyfarfod pwyllgor lle trafodir y broses o’i ailbenodi neu benodi olynydd;
c) o unrhyw gyfarfod lle trafodir tâl, amodau gwasanaeth, ymddygiad, ataliad, diswyddo neu ymddeoliad
d) o gyfarfod Bwrdd neu unrhyw bwyllgor lle ystyrir materion staff sy'n ymwneud ag unrhyw aelod o staff sy'n dal swydd uwch; ac
e) o gyfarfodydd sy’n trafod cyflog neu amodau unrhyw aelod o staff.

(7)	Ni all aelod myfyriwr sydd o dan 18 oed bleidleisio mewn cyfarfod Bwrdd neu unrhyw fater sy'n ymwneud â gwariant cyfalaf 
(8) Yn unol â rheolau 13(2) a 13(3) o'r Erthyglau Llywodraeth sy'n ymwneud â disgyblaeth myfyrwyr, rhaid i aelod myfyriwr dynnu'n ôl o unrhyw gyfarfod lle trafodir ei ymddygiad, ei hatal neu ei diarddel, neu ei ymddygiad.
(9) Mewn unrhyw gyfarfod Bwrdd lle trafodir materion staff sy'n ymwneud ag aelod neu ddarpar aelod o staff y Coleg, bydd disgwyl i aelod myfyriwr
a) fod yn bresennol yn y cyfarfod ond ni chaiff gymryd rhan mewn unrhyw bleidlais (oni bai bod yn ofynnol iddo dynnu'n ôl o dan baragraff 13 (9)(c).
b) cynnig safbwynt myfyriwr mewn perthynas â'r hyn sy’n cael ei drafod 
c) tynnu'n ôl o gyfarfod y Bwrdd neu o gyfarfod pwyllgor neu weithgor y Bwrdd (ar gais yr aelodau sy'n bresennol - ac eithrio'r aelodau myfyrwyr).

(10)	Y Clerc —
a) Rhaid i'r Clerc dynnu'n ôl o unrhyw gyfarfod neu unrhyw bwyllgor pan drafodir ei dâl, amodau gwasanaeth, ymddygiad, diswyddo neu ymddeol; ac
b) os yw'r Clerc yn aelod o staff y sefydliad, rhaid iddo dynnu'n ôl mewn unrhyw achos lle byddai'n ofynnol i aelod dynnu'n ôl o dan is-baragraff (6). 
(11) 	Os yw'r Clerc yn tynnu'n ôl o gyfarfod yn unol ag is-baragraff (9), rhaid i'r Bwrdd neu bwyllgor y Bwrdd benodi person (ac eithrio'r Prif Swyddog Gweithredol neu'r Pennaeth) i wasanaethu fel Clerc dros dro am gyfnod eu tynnu'n ôl. 

14.	Cofnodion
(1)	Bydd cofnodion ysgrifenedig pob cyfarfod y Bwrdd a'i Bwyllgorau yn cael eu paratoi a byddant yn cael eu cymeradwyo fel eitem ar yr agenda yn y cyfarfod nesaf.
(2)	Nid oes angen cynnwys cofnodion y cyfarfod diwethaf fel eitem ar yr agenda mewn cyfarfodydd arbennig. Byddant yn cael eu trafod mewn eitem ar agenda’r cyfarfod nesaf.
(3)	Rhaid i gofnodion a gymerir fel eitem ar yr agenda (gan gadeirydd y cyfarfod) gael eu llofnodi fel cofnod cywir.
(4)	Rhaid gwneud cofnodion ar wahân os ydy’r Clerc, y Prif Swyddog Gweithredol, y Pennaeth, Uwch Ddeiliad Swydd arall neu aelodau staff neu fyfyrwyr wedi tynnu'n ôl.
(5)	Nid oes gan unrhyw berson y gofynnwyd iddo dynnu'n ôl o gyfarfod hawl i weld cofnodion cyfarfod nac unrhyw bapurau cysylltiedig.
(6)	Bydd unrhyw benderfyniad a wneir yn cael ei gofnodi yn ysgrifenedig a’i ffeilio er mwyn ei nodi fel gwybodaeth ar gyfer y cyfarfod nesaf yn unig.

15.	Mynediad i gyfarfodydd y Gorfforaeth
(1)	Yn unol â pharagraff 13, mae gan y canlynol hawl i fynychu cyfarfodydd y Gorfforaeth
1. aelod;
2. y Clerc; ac
· hyd at ddau berson yn arsylwi ar ran Gweinidogion Cymru.
(2)	Bydd aelodau'r Uwch Dîm Arwain yn cael eu gwahodd i fynychu cyfarfodydd y Bwrdd a phwyllgorau eraill fel y bo'n briodol.
(3)	Bydd y Bwrdd yn penderfynu ar unrhyw gwestiwn ynghylch a ddylid caniatáu i unrhyw berson arall fynychu cyfarfod y Bwrdd neu bwyllgorau cysylltiedig.

16.	Cyhoeddi cofnodion a phapurau
(1)	Yn unol ag is-baragraff (2), bydd y dogfennau canlynol ar gael ar gais i unrhyw berson sy'n dymuno eu harchwilio: 
a) yr agenda ar gyfer pob cyfarfod Bwrdd ac unrhyw un o'i bwyllgorau;
b) cofnodion pob cyfarfod o'r fath; ac
c) unrhyw adroddiad, dogfen neu bapur arall a drafodwyd mewn unrhyw gyfarfod (ac eithrio'r rhai y gellir eu heithrio yn rhesymol o dan baragraff (2).
(2)	Gellir eithrio'r eitemau canlynol o’r eitemau sydd ar gael yn gyhoeddus: 
a) deunydd sy'n ymwneud â pherson a gyflogir yn y sefydliad neu y bwriedir ei gyflogi ynddo;
b) deunydd sy'n ymwneud â myfyriwr a enwir yn y sefydliad, neu ymgeisydd sydd wedi ei benodi i swydd o fewn y sefydliad;
c) deunydd yn ymwneud â'r Clerc; a
d) gwybodaeth am unrhyw fater y mae'r Bwrdd yn hi ar sail gyfrinachol (oherwydd ei natur).
e) Bydd eitemau sydd wedi'u heithrio o dan 16 (2)(d) yn cael eu hadolygu'n rheolaidd gan y Bwrdd a'u cyhoeddi pan fyddant yn gyfrinachol mwyach. 


Hunanasesu
Bydd y Gorfforaeth yn cynnal hunanasesiad blynyddol ac yn trefnu adolygiad llywodraethu allanol bob 
tair blynedd.


17. 	Lwfansau i aelodau
(1)	Mae’n bosib y bydd y Gorfforaeth yn ad-dalu aelodau ar gyfer costau teithio, cynhaliaeth neu lwfansau eraill, ond ni fydd yn talu aelodau ar gyfer eu dyletswydd i wasanaethau fel aelodau.
(2)	Ni fydd y bwrdd, heb ganiatâd ysgrifenedig gan Lywodraeth Cymru, Medr ac Elusennau ad-dalu aelodau am eu dyletswydd i wasanaethu’r’ gorfforaeth fel aelodau.

18.	Copïau o’r Offeryn Llywodraethu
(1)	Bydd copi o'r Offeryn hwn yn cael ei roi i bob aelod ar ôl eu penodi. 
(2)	Bydd copi o'r Offeryn hwn ar gael ar gais i unrhyw berson sy'n dymuno ei ddarllen. 

19.	Newid enw
Gall y Gorfforaeth newid enw’r offeryn gyda chymeradwyaeth Gweinidogion Cymru.

20.	Diddymu’r Gorfforaeth

(1)	Caiff y Gorfforaeth drwy benderfyniad, ddiddymu ei hun a darparu ar gyfer trosglwyddo ei hawliau a'i rhwymedigaethau eiddo. O dan amgylchiadau o'r fath, bydd y Gorfforaeth yn cydymffurfio â gofynion Rheoliadau 'Diddymu Corfforaethau Addysg Bellach (Cyhoeddi Cynigion a Chyrff Rhagnodedig) (Cymru) 2014'.

(2)	Os caiff y Gorfforaeth ei diddymu, bydd y flwyddyn ariannol olaf yn dod i ben ar ddyddiad y diddymu.  Ond, os yw’n briodol, bydd y Bwrdd - gyda chymeradwyaeth Llywodraeth Cymru/Medr - yn trin y ddwy flynedd ariannol ddiwethaf fel un flwyddyn ariannol.

21.          Cymhwyso’r Sêl gorfforaethol
(1)	Bydd y gorfforaeth yn cymhwyso sêl gorfforaethol ar ôl sicrhau:
a) llofnod naill ai'r Cadeirydd neu'r Is-gadeirydd neu aelod annibynnol arall a awdurdodwyd naill ai'n gyffredinol neu'n benodol gan y Bwrdd i weithredu at y diben hwnnw. 
b) llofnod y Prif Swyddog Gweithredol (neu berson a benodir dros dro i'r rôl yn unol â chymal 5 (4) o'r offeryn llywodraethu.







ATODLEN 2	Rheoliad 3

ERTHYGLAU LLYWODRAETHU


CYNNWYS


1. Dehongliad
2. Ymddygiad y sefydliad
3. Cyfrifoldebau'r Gorfforaeth, y Prif Weithredwr, y Pennaeth a'r Clerc
4. Pwyllgorau
5. Dirprwyaethau
6. Penderfyniadau’r Pwyllgor ynghylch diswyddo uwch ddeiliaid swyddi
7. Y Pwyllgor Chwilio
8. Y Pwyllgor Archwilio
9. Penodi a dyrchafu staff
10. Ymddygiad staff
11. Rhyddid academaidd
12. Gweithdrefnau cwyno, atal dros dro a disgyblu
13. Myfyrwyr
14. Materion ariannol
15. Cydweithredu ag archwiliwr Gweinidogion Cymru
16. Archwiliad mewnol
17. Cyfrifon ac archwilio cyfrifon
18. Rheolau ac is-ddeddfau
19. Diwygiadau i'r Offeryn ac Erthyglau Llywodraethu
20. Copïau o Erthyglau Llywodraethu, rheolau ac is-ddeddfau 
21. Nodyn Esboniadol

1.	Dehongliad
Termau penodol a welir yn yr Erthyglau Llywodraethu—

"Erthyglau hyn": Yr Erthyglau Llywodraethu hyn;
"dyddiad gweithredu": 20 Awst 2010, sef y dyddiad y gwnaeth y Gorfforaeth lansio’r  sefydliad (9);

"uwch swyddi": rolau’r Prif Swyddog Gweithredol, y Pennaeth a rolau eraill y gall y Gorfforaeth eu penodi at ddibenion yr Erthyglau hyn; Penodwyd gan Orchymyn Coleg Gŵyr Abertawe (Corffori) 2010 (O.S. 2010/1368 (Cy.118)).




Awst 2025




"y staff": pob aelod o staff sydd â chontract cyflogaeth gyda'r sefydliad, gan gynnwys staff academaidd;
"Undeb y Myfyrwyr": cymdeithas myfyrwyr a ffurfiwyd i hyrwyddo dibenion addysgol y sefydliad a buddiannau myfyrwyr fel myfyrwyr.

2. Ymddygiad y Sefydliad

(1) Mae'r Coleg yn gweithredu yn unol â darpariaethau'r Deddfau Addysg fel y'u diffinnir yn adran 578 o Ddeddf Addysg 1996, deddfau Addysg ddilynol, Deddf Dysgu a Medrau 2000, rheoliadau, gorchmynion neu gyfarwyddiadau Llywodraeth Cymru neu gyrff blaenorol. Mae’r Coleg yn cydymffurfio â’r rhain yn unol â darpariaethau'r Offeryn Llywodraethu, yr Erthyglau, unrhyw reolau a wneir o dan yr Erthyglau hyn ac unrhyw weithred ymddiriedolaethol sy'n rheoleiddio'r Coleg.

(2) Bydd y Gorfforaeth yn cyhoeddi datganiad llywodraethu blynyddol sy'n nodi perfformiad, presenoldeb a chynnydd yn erbyn nodau strategol

3. Cyfrifoldebau'r Gorfforaeth, y Prif Swyddog Gweithredol, y Pennaeth a'r Clerc
(1)	Mae'r Gorfforaeth yn gyfrifol am—
a) osod cyfeiriad strategol y Coleg a sicrhau cynaliadwyedd hirdymor 
b) pennu ar gymeriad addysgol a chenhadaeth y coleg a goruchwylio ei weithgareddau;
c) defnydd effeithiol ac effeithlon o adnoddau, solfedd y sefydliad a'r coleg a diogelu asedau;
d) cymeradwyo amcangyfrifon blynyddol o incwm a gwariant;
e) cymeradwyo, graddio, arfarnu ac atal cyflog ac amodau gwasanaeth deiliaid uwch swyddi a'r Clerc (gan gynnwys pan fo'r Clerc yn aelod o staff,);
f) diswyddo deiliaid uwch swyddi a'r Clerc (gan gynnwys pan fo'r Clerc yn aelod o staff);
g) gosod fframwaith ar gyfer cyflog ac amodau gwasanaeth pob aelod o staff eraill; a
h) sicrhau bod trefniadau ar waith ar gyfer cynghori’r Pris Swyddog gweithredol ar—
i) safonau, cynllunio, cydlynu, datblygu a goruchwylio gwaith academaidd y sefydliad;
(i) trefniadau ar gyfer derbyn, asesu ac archwilio myfyrwyr; a’r
(ii)  gweithdrefnau ar gyfer diarddel myfyrwyr am resymau academaidd.
j) Bydd y Gorfforaeth yn cynnal ac yn adolygu'n polisi chwythu'r chwiban yn rheolaidd er mwyn amddiffyn unigolion sy'n codi pryderon er budd y cyhoedd.
k) Bydd y Gorfforaeth yn gweithredu yn unol â Safonau'r Gymraeg, gan hyrwyddo'r defnydd o'r Gymraeg wrth weithredu a llywodraethu. 

(2)	Mae’r Prif Swyddog Gweithredol sy'n gyfrifol am y Gorfforaeth
mewn perthynas â chyfeiriad strategol, datblygiad, arweinyddiaeth a llwyddiant y Coleg.
Bydd y Prif Weithredwr yn darparu arweinyddiaeth i alluogi Coleg Gŵyr Abertawe i gyflawni ei 
cenhadaeth, nod a blaenoriaethau, gan gynnal a hyrwyddo gwerthoedd ac enw da 
y Coleg. 

Y Prif Weithredwr fydd Swyddog Cyfrifyddu'r Coleg ac mi fydd  yn atebol
i Fwrdd y Gorfforaeth ar gyfer y canlynol: 

a) Cynnal Cenhadaeth y Coleg 
b) Diogelu Gwerthoedd y Coleg 
c) Llunio a chynnig cyfeiriad strategol y Coleg ac ymgorffori hyn mewn Cynllun Strategol, ar y cyd â'r Pennaeth (i'w gymeradwyo'n gan y Bwrdd a Llywodraeth Cymru/Medr) 
d) Gweithredu Cynllun Strategol yn unol â gwerthoedd y Coleg. 
e) gweithio gyda'r Pennaeth ar gynlluniau gweithredu er mwyn cyflawni ac adolygu targedau blynyddol. 
f) Sicrhau sefydlogrwydd a hyfywedd ariannol fel busnes a chydymffurfio â memoranda ariannol perthnasol 
g) cyfrifoldeb cyffredinol am y broses Gynllunio Weithredol ac Ariannol, gan gyllidebu a chytuno ar anghenion a gofynion y cwricwlwm gydweithio’n agos â'r Uwch Dîm Rheoli.
h) Paratoi amcangyfrifon blynyddol o ran incwm a gwariant i'w cymeradwyo gan y Bwrdd 
i) cyfrifoldeb am fusnes y Coleg gan gynnwys incwm, strategaeth a gweithredu'r Coleg, gweithrediadau marchnata, datblygiad busnes 
j) rheoli'r gyllideb a chyfleusterau o fewn yr amcangyfrifon a gymeradwywyd gan y Bwrdd. 
k) Meithrin perthynas â Llywodraeth Cymru 
l) Meithrin perthynas â Chyngor Abertawe ac Ysgolion cyfagos
m) Gweithredu fel cyswllt gyda Medr 
n) Chwarae rhan weithgar a rhagweithiol ym Mhartneriaeth Sgiliau Rhanbarthol
o) Parhau i feithrin perthynas â Sefydliadau Busnes 
p) Nodi, archwilio a datblygu ffrydiau incwm newydd a chyfredol
q) Ar y cyd â'r Pennaeth a'r Cyfarwyddwr Ystadau - datblygu strategaeth Ystâd y Coleg i sicrhau ei bod yn bodloni anghenion myfyrwyr a staff a symud tuag at ofynion datgarboneiddio Llywodraeth Cymru.

(3) Mae'r Pennaeth yn gyfrifol ac yn atebol i'r Prif Swyddog Gweithredol am – 

Arweinyddiaeth weithredol strategol a llwyddiant addysgol y Coleg ac unrhyw 
faes arall sy'n gymesur â lefel cyfrifoldeb y swydd.

Bydd y Pennaeth yn darparu arweinyddiaeth ysbrydoledig i alluogi Coleg Gŵyr Abertawe i gyflawni ei chenhadaeth, nodau a blaenoriaethau, gan gynnal a hyrwyddo gwerthoedd ac enw da
y Coleg.

Bydd y Pennaeth yn dirprwyo'r Prif Swyddog Gweithredol mewn achosion lle na fydd y  Prif Swyddog Gweithredol ar gael am unrhyw reswm.

Bydd y Pennaeth yn atebol i Fwrdd y Gorfforaeth am y canlynol (a bydd yn goruchwylio'r uwch Grŵp Rheoli ac eithrio materion ariannol):

a) Gwneud cynigion i'r Bwrdd Collage ynglŷn â chymeriad addysgol a chenhadaeth y Sefydliad, a gweithredu penderfyniadau'r Bwrdd 
b) Goruchwylio a rheoli'r Coleg o ddydd i ddydd.
c) Cyfathrebu â'r holl staff a myfyrwyr fel y bo'n briodol.
d) Materion staff gan gynnwys diswyddo staff (ac eithrio deiliaid uwch swyddi neu'r Clerc).
e) Gweithredu a monitro'r Cynllun Strategol
f) Cynnal safonau academaidd a gwella ansawdd profiad y myfyriwr.
g) Gwella lefelau boddhad myfyrwyr, cyfraddau cadw myfyrwyr a chanlyniadau cysylltiedig 
h) Hyrwyddo anghenion dysgu myfyrwyr o bob lefel o ran gallu.
i) Cynnal lefel dda o ddealltwriaeth o brif ffrydiau incwm y Coleg 
      a'r meini prawf allweddol sy'n caniatáu i'r Coleg fanteisio ar incwm
j) Hyrwyddo defnydd a dealltwriaeth o'r Gymraeg.
k) Helpu i reoli cyllidebau mawr a datblygu strategaethau ariannol sydd wedi’u cynllunio i wella perfformiad ariannol cyffredinol
l) Ehangu cymwysterau cynaliadwyedd y Coleg i fod yn arweinydd addysg flaenllaw yng Nghymru (a thu hwnt)
m) Rheolaeth gyffredinol o'r Ystâd.
n) Lles staff a myfyrwyr.
o) Sefydlu mecanweithiau priodol ar gyfer nodi risgiau sy'n gysylltiedig â gwahanol feysydd a nodir yn y portffolio academaidd, gan ddatblygu a gweithredu strategaethau lliniaru priodol.

(4) Mae'r Clerc yn gyfrifol am gynghori'r Gorfforaeth ynglŷn â—
	a.)	gweithredu pwerau;
	b.)	materion gweithdrefnol
	c.)	busnes; a
	d.)	materion sy’n ymwneud â llywodraethu.

1. Pwyllgorau
(1) Gall y Bwrdd sefydlu pwyllgor at unrhyw ddiben (ac eithrio cyflawni swyddogaethau a neilltuwyd yn yr Erthyglau hyn i'r Prif Swyddog Gweithredol a/neu'r Pennaeth).

(2)
1. Bydd y Bwrdd yn penderfynu ar nifer yr aelodau o unrhyw bwyllgor yn unol â’r 
erthyglau hyn a'r telerau cysylltiedig.
1. Bydd y Bwrdd yn penderfynu nifer yr aelodau i ffurfio cworwm ar gyfer pob pwyllgor.
1. Gall aelodau sy'n mynychu cyfarfodydd drwy gyswllt fideo gael eu cynnwys yn y niferoedd sy'n ofynnol i ffurfio cworwm.
1. bydd y Bwrdd yn cymeradwyo Cylch Gorchwyl sy'n nodi cylch gorchwyl, gweithdrefnau a phwerau dirprwyedig pob un o'i bwyllgorau.


(2) Gall unrhyw bwyllgor a sefydlwyd gan y Bwrdd o dan yr erthyglau hyn gynnwys pobl nad ydynt yn aelodau o'r Gorfforaeth.
(3) Bydd y Bwrdd yn darparu datganiad ysgrifenedig o'i bolisi presenoldeb yng nghyfarfodydd pwyllgor.

4. Dirprwyaethau

(1)	Yn unol â pharagraff (2), gall y Bwrdd ddirprwyo pwerau i’r canlynol—
a) unrhyw bwyllgor a sefydlwyd o dan erthygl 4;
b) y Cadeirydd neu, yn absenoldeb y Cadeirydd, yr Is-gadeirydd; neu
c) y Prif Swyddog Gweithredol a/neu'r Pennaeth.
(2) Ni all y Gorfforaeth ddirprwyo'r canlynol—
a) penderfynu ar gymeriad addysgol a chenhadaeth y sefydliad;
b) cymeradwyo amcangyfrifon blynyddol o incwm a gwariant;
c) [bookmark: _Hlk152249622]cyfrifoldeb am sicrhau solfedd a chynaliadwyedd ariannol y Coleg a'r Bwrdd a diogelu eu hasedau;
d) penodi person i swydd uwch;
e) penodi'r Clerc, neu
f) addasu neu ddirymu'r Offeryn a'r Erthyglau.

(3)	Gall y Prif Swyddog Gweithredol a/neu Bennaeth ddirprwyo unrhyw eu swyddogaethau - ac eithrio rheoli cyllideb ac adnoddau - i aelodau priodol eraill o staff. Bydd dirprwyaethau o'r fath yn cael eu hadolygu a'u cymeradwyo gan y Bwrdd o bryd i'w gilydd. 

5. Penderfyniadau’r pwyllgor nghylch diswyddo uwch ddeiliaid swyddi
(1) Gall y Gorfforaeth sefydlu pwyllgor i—
a) ddiswyddo'r Clerc neu ddeiliad uwch swyddi (y Prif Weithredwr neu'r Pennaeth);
b) apelio yn erbyn diswyddo Clerc neu ddeiliad swydd uwch (y Prif Weithredwr neu'r Pennaeth).
(2) Rhaid i'r Gorfforaeth osod rheolau sy'n nodi’r ffordd y mae'n rhaid sefydlu a chynnal pwyllgor sydd â swyddogaethau o dan baragraff (1).
(3) Rhaid i'r rheolau a grëir yn unol â pharagraff (2) gynnwys gofyniad sy’n nodi bod rhaid i unrhyw bwyllgor a sefydlwyd o dan yr erthygl hon gynnwys aelodau o'r Gorfforaeth yn unig.

6. [bookmark: _Hlk165542295]Y Pwyllgor Chwilio a Llywodraethu
(1) Bydd y Bwrdd yn sefydlu Pwyllgor Chwilio a Llywodraethu i gynghori ar—
a) benodi aelodau i’r Bwrdd;
b) materion eraill sy'n ymwneud ag aelodaeth a phenodiadau y mae'r Bwrdd yn gofyn i'r Pwyllgor Chwilio eu hystyried
(2) Bydd y Pwyllgor Chwilio a Llywodraethu yn cynnwys o leiaf dri pherson a gall gynnwys pobl nad ydynt yn aelodau o'r Bwrdd. 



7. Y Pwyllgor Archwilio
(1)	Bydd y Bwrdd yn sefydlu pwyllgor archwilio i gynghori ar faterion sy'n ymwneud â threfniadau archwilio a systemau rheoli mewnol.
(2)	Bydd y Pwyllgor Archwilio yn cynnwys o leiaf dri pherson ac mae’n bosib y bydd yn cynnwys pobl nad ydynt yn aelodau o'r Bwrdd.
(3)	Bydd y Pwyllgor Archwilio yn gweithredu yn unol ag unrhyw ofynion Gweinidogion Cymru.

8. Penodi a dyrchafu staff
(1)	Pan fydd  swydd uwch yn cael ei hysbysebu, bydd y Bwrdd —
a) Yn hysbysebu'r swydd wag drwy ystod o sianeli recriwtio priodol ledled y DU;
b) Yn penodi panel dethol a fydd yn cynnwys —
i. Prif Swyddog Gweithredol a’r Pennaeth - o leiaf bum aelod o'r Bwrdd i gynnwys y Cadeirydd a'r Is-gadeirydd; 
ii. Ar gyfer Recriwtio unrhyw swyddi uwch eraill, bydd o leiaf tri aelod arall o'r Bwrdd yn bresennol.

(2)	Bydd aelodau'r panel dethol—
a) Yn penderfynu ar y trefniadau ar gyfer dewis ymgeiswyr ar gyfer cyfweliad;
b) yn cyfweld â'r ymgeiswyr hynny; ac
c) yn argymell ymgeisydd i'r Bwrdd y maent wedi ei gyfweld (lle bo’n berthnasol).

(3) Os yw'r Bwrdd yn cymeradwyo'r ymgeisydd a argymhellir, bydd yn penodi'r person hwnnw.
(4) Os nad yw aelodau'r panel yn gallu cytuno ar berson i'w argymell i'r Gorfforaeth, neu os nad yw'r Gorfforaeth yn cymeradwyo eu hargymhelliad, bydd y Gorfforaeth yn ei gwneud yn ofynnol i'r panel ailadrodd y camau a nodir ym mharagraff (2), gyda neu heb hysbysebu'r swydd wag yn gyntaf.
(5) Os yw'r swydd a hysbysebir yn swydd uwch neu os yw deiliad uwch swydd yn absennol dros dro, byd angen i’r aelod o staff hwnnw—
a) weithredu fel Prif Swyddog Gweithredol neu Bennaeth neu unrhyw uwch swydd arall; 
b) mabwysiadu holl ddyletswyddau a chyfrifoldebau'r Prif Swyddog Gweithredol neu'r Pennaeth neu'r deiliad swydd uwch arall yn ystod cyfnod y swydd wag neu'r absenoldeb dros dro.

(6) Bydd y Pwyllgor Cydnabyddiaeth Ariannol yn penderfynu ar y paramedrau sy'n ymwneud â thâl deiliaid uwch swyddi.

9. Ymddygiad staff
(1)	Ar ôl ymgynghori â'r staff, bydd y Gorfforaeth yn cymeradwyo rheolau sy'n ymwneud ag ymddygiad a disgyblaeth y staff.

1. Rhyddid academaidd
(1)	Trwy lunio rheolau dan erthygl 10, rhaid i'r Gorfforaeth bwyso a mesur yr angen i sicrhau bod gan staff academaidd a gyflogir gan y coleg ryddid o fewn y gyfraith i gwestiynu unrhyw benderfyniadau ac i gyflwyno syniadau newydd a barn ddadleuol neu amhoblogaidd, heb roi eu hunain mewn perygl o golli eu swyddi neu unrhyw freintiau y maent yn eu profi fel aelod o staff.

10. Gweithdrefnau cwyno, atal dros dro a disgyblu
(1)	Ar ôl ymgynghori â staff, bydd y Gorfforaeth yn gwneud rheolau sy'n nodi—
a) Gweithdrefnau cwyno ar gyfer yr holl staff a Deiliaid Swyddi Uwch;
b) gweithdrefnau ar gyfer atal staff a Deiliaid Swyddi Uwch; 

(2)	Rhaid i'r rheolau a wneir gan y Gorfforaeth o dan baragraff (1) gydymffurfio â darpariaethau erthygl 6.


11. Myfyrwyr
(1)	Bydd unrhyw Undeb y Myfyrwyr—
a) yn cynnal a rheoli ei faterion a'i gyllid ei hun yn unol â chyfansoddiad a gymeradwywyd gan y Bwrdd;
b) sicrhau cymeradwyaeth ysgrifenedig y Gorfforaeth ymlaen llaw er mwyn gwneud unrhyw ddiwygiad i’r cyfansoddiad.
(2) Mae'r Gorfforaeth yn cydnabod pwysigrwydd llais y myfyriwr ac rydym yn ymrwymedig i gyflawni gweithgarwch ymgysylltu ystyrlon y tu hwnt i gynrychiolaeth ffurfiol.  
(3) Ar ôl ymgynghori â chynrychiolwyr y myfyrwyr, bydd y Bwrdd yn cymeradwyo rheolau sy'n ymwneud ag ymddygiad myfyrwyr, gan gynnwys gweithdrefnau ar gyfer atal a diarddel ar sail ddisgyblu.
(4) Ar ôl ymgynghori â chynrychiolwyr y myfyrwyr, bydd y Bwrdd yn cynghori'r Prif Swyddog Gweithredol neu'r Pennaeth ar weithdrefnau ar gyfer diarddel myfyriwr am safon anfoddhaol o waith neu reswm academaidd arall.

12. Materion Ariannol
(1) Bydd y Bwrdd yn pennu'r polisi ffioedd dysgu a ffioedd eraill sy'n daladwy i'r coleg (yn unol ag unrhyw delerau ac amodau sy'n gysylltiedig â grantiau, benthyciadau neu daliadau eraill a wneir gan Lywodraeth Cymru/Medr).

13. Cydweithio ag Archwilydd Llywodraeth Cymru
(1) Bydd y Bwrdd yn cydweithredu ag unrhyw berson(au) sydd wedi'i awdurdodi gan Lywodraeth Cymru/Medr neu gyrff cyllido eraill i archwilio unrhyw ffurflenni sy’n caniatáu i'r persona(n) gael mynediad at unrhyw ddogfennau neu gofnodion a gedwir gan y coleg, gan gynnwys cofnodion sy'n cael eu storio'n electronig. 

14. Archwiliad Mewnol
(1) Bydd y Bwrdd yn penodi archwilwyr mewnol i archwilio a gwerthuso systemau rheoli ariannol mewnol i sicrhau eu bod yn hyrwyddo adnoddau'r Gorfforaeth mewn modd priodol, economaidd effeithlon ac effeithiol.
(2) Ni all y person a benodir fel archwilwyr mewnol (dan baragraff 1) hefyd weithredu fel archwilwyr allanol (dan erthygl 17).

15. Cyfrifon ac Archwilio Cyfrifon
(1) Bydd y Gorfforaeth —
a) yn cadw cyfrifon a chofnodion priodol mewn perthynas â’r cyfrifo; ac
b) yn paratoi datganiadau ariannol y Gorfforaeth yn flynyddol.
(2) Rhaid i'r datganiad—
a) nodi cyfrif gwir a theg o faterion y Gorfforaeth ar ddiwedd y flwyddyn ariannol; rhaid hefyd nodi incwm a gwariant y Gorfforaeth a mewnlifiadau ac all-lif arian parod yn y flwyddyn ariannol; a 
b) rhaid cydymffurfio ag unrhyw gyfarwyddiadau a gyhoeddwyd gan Lywodraeth Cymru/Medr. 

(3) Bydd y Bwrdd yn penodi archwilwyr allanol i archwilio cofnodion cyfrifyddu a datganiadau ariannol, ond ni all yr archwilwyr weithredu fel archwilwyr mewnol o dan erthygl 16.
(4) Bydd y broses o benodi archwilwyr a chynnal gwaith archwilio yn cael ei wneud yn unol â gofynion Llywodraeth Cymru/Medr.
(5) Rhaid archwilio'r cyfrifon (gan gynnwys unrhyw ddatganiad a baratowyd dan yr erthygl hon) gan bersonau ("archwilwyr allanol") a benodir gan y Gorfforaeth.
(6) Rhaid penodi archwilwyr allanol a chynnal gwaith archwilio arall yn unol ag unrhyw ofynion Gweinidogion Cymru.
(7) Ni chaiff y Gorfforaeth beidio â phenodi personau fel archwilwyr allanol o dan baragraff (3) mewn perthynas ag unrhyw flwyddyn ariannol os yw'r personau hynny hefyd wedi'u penodi fel archwilwyr mewnol o dan erthygl 18.
(8) Ystyr "blwyddyn ariannol" yw'r flwyddyn ariannol gyntaf a - ac eithrio’r diffiniad ym mharagraff 8 - phob cyfnod olynol o 12 mis.
(9) Ystyr "y flwyddyn ariannol gyntaf" yw'r cyfnod sy'n dechrau â'r dyddiad y sefydlwyd y Gorfforaeth ac sy'n dod i ben naill ai ar yr ail 31 Gorffennaf ar ôl y dyddiad hwnnw neu'n dod i ben gyda rhyw ddyddiad arall a bennir gan y Gorfforaeth (gyda chaniatâd Gweinidogion Cymru).
(10) Os diddymir y Gorfforaeth—
a) mae'r flwyddyn ariannol olaf yn dod i ben ar ddyddiad diddymu'r Gorfforaeth; a
b) bydd y Gorfforaeth yn penderfynu - gyda chymeradwyaeth Gweinidogion Cymru - bod yr hyn a fyddai fel arall wedi bod yn ddwy flynedd ariannol ddiwethaf yn cael ei thrin fel un flwyddyn ariannol at ddibenion yr erthygl hon.

16. Yr Iaith Gymraeg
17. Bydd y Gorfforaeth yn gweithredu yn unol â Safonau’r Gymraeg, gan hyrwyddo’r defnydd o’r Gymraeg yn ei gweithrediadau a’i broses lywodraethu.

18. Rules and bye laws
(1) Caiff y Bwrdd wneud rheolau ac is-ddeddfau sy'n ymwneud ag unrhyw faterion mewn perthynas â llywodraethu ac ymddygiad y sefydliad. Bydd y rheolau a’r is-ddeddfau hyn yn cael eu gweithredu yn unol â darpariaethau'r Offeryn Llywodraethu a'r Erthyglau hyn.



19.  Diwygiadau i’r Offeryn ac Erthyglau Llywodraethu

(1)	Gall y Gorfforaeth addasu neu ddisodli'r offeryn llywodraethu ac erthyglau llywodraethu yn dilyn cyngor gan y Pwyllgor Chwilio a Llywodraethu.





20. Copïau o’r Erthyglau Llywodraethu, rheolau ac is-ddeddfau
(1) Rhaid i'r Gorfforaeth ddarparu copi o'r Erthyglau hyn ac o unrhyw reolau ac is-ddeddfau i bob aelod o staff a rhaid iddynt wneud y dogfennau hyn yn hygyrch i unrhyw berson yn ystod oriau swyddfa arferol yn y sefydliad at ddibenion archwilio.

NODYN ESBONIADOL

(Nid yw'r nodyn isod yn rhan o'r Rheoliadau)

Mae'r Rheoliadau hyn yn nodi Offeryn Llywodraethu ac Erthyglau Llywodraethu Corfforaeth Addysg Bellach Coleg Gŵyr Abertawe. Mae'r Offeryn Llywodraethu ac Erthyglau Llywodraethu yn darparu ar gyfer cyfansoddiad ac ymddygiad Corfforaeth Addysg Bellach Coleg Gŵyr Abertawe.

